
' ELKARRIZKETA

liligo Gonzalez Sarobe

Antonio Mercero aretoa goraino
bete baino ordu eta erdi lehena-
go Fayez Badawi aktibistarekin
(Tal-al Zaatar errefuxiatuen kan-
palekua, Libano, 1955) elkartze-
ko aukera izan du TXINTXARRI
aldizkariak.

Zeintzuk dira Palestinaren egungo
egoera ezagutzeko gako nagusiak?
Palestinarren aurkako genozi-
dioa, gaur egun herrialde horre-
tako eremuetako bat den Gazako
biztanleak pairatzen ari diren
hori, ez zen duela bi urte hasi,
baizik eta askoz lehenago; urte
askotako kontua da. Era berean,
funtsezkoa iruditzen zait ulertzea
horiegiten ari den Israel zer den:
ez da 1948an naturalki jaiotako
estatu bat, baizik eta fabrikatu-
takoa, munduko potentzia eta
komunikabide askoren babesa
duena. Ekialde Hurbil eta Ertai-
nerako sortu zuten proiektu
kolonialista eta inperialista da.

Palestinar erresistentzia, Ha-
mas, 2023Kko urriaren 7ko ekintza
eta jazarpen historia horren ba-
rruko beste edozer ulertzeko
beharrezkoa da irakurtzea eta
entzutea zergatik iritsi garen
egoera honetara. Israelek erasoak
areagotu zituenetik bi urte pasa-
txo dira. Bonbekin eta balekin
lortu ez dutena, Palestina erabat
suntsitzea alegia, beste bide batzuk
erabilita saiatzen ari da orain:
gosea, egarria, mota guztietako
baliabide falta... horiek ere ge-
rrarako armak bilakatu dituzte.
Edonola ere, egitasmo horrek
porrot egin du eta ez du etorki-
zunik, ez duelako lortu gu desa-
gerraraztea.

Horren guztiaren aurrean,
agerikoa da potentzia handien
hipokrisia. Begira zeinen justua
den mundua, ezen fakzio arma-
tuak dituen palestinar eragile
oro terroristen zerrendetan sar-
tu dituzten eta Israelgo lehen
ministro Benjamin Netanyahu
eta bere gobernu osoa ez, edota
kolono nahiz soldadu israelda-
rrak. Genozidioa aurrera era-
maten ari dira, Gazaren % 90a
erabat suntsitu dituzte, milaka
pertsona erail eta zauritu dituz-
tebaina terroristak gu gara, gure
lurraldean bizitzeko eskubidea
aldarrikatzen ari garenak. Ez,
terroristak beraiek dira.
Hausnarketa interesgarri ugari egin
dituzu aurreneko galderari eran-
tzutean. Horien artean, palestinar
erresistentziarena.

Honakoari erantzuten dio: Na-
zioarteko Zuzenbide gisa ezagu-

'"Nire herriaren

alde lanean

jarraituko

FAYEZ BADAWI AKTIBISTA PALESTINARRA
Oraindik eskolara joateko adina zuenetik ekin zion militatzeari eta palestinarren alde
borrokatzeari, 12 urterekin. Bertako egoera ikusarazten jarraitzen du, sutsu eta tinko

tzen duguna ez da ezer egiten ari
gure eskubideen alde, eta, horren
aurrean, erresistentziarajo dugu.
NBE Nazio Batuen Erakundearen
3.070. ebazpenak aitortzen digu-
nez, eskubidea dugu zapaltzai-
learen aurkako erasoei eutsi eta
erantzutera, erresistentzia mota
guztien bidez, baita armak era-
bilita ere. Mundu mailako lege
eta ebazpen horiek argitaratu
bai baina betetzen ez badituzte,
gure buruak defendatu behar
ditugu nola edo hala.
Erresistentzia zer den... Begi-
ra zer gertatu zaion berriki Ga-
zan bizi den adineko emakume

bati. Kazetaribatek galdetu zion
eamugimendu horrekin bat egin
zuen, eta, berak, txundituta,
hauxe erantzun zion: 'Ni naiz
erresistentzia'. Emakume hori,
bere seme-alabak, bilobak... Is-
raelgo armada ez bezala, gu ez
gara mertzenarioak, Palestina-
ko herritarrak gara, gure esku-
bideen eta etorkizunaren alde
borrokatzeko zilegitasun osoa
dugunak.

Erresistentzia mugimendu horren
barruan eratu zenuten FPLP-PAHF
Palestinaren Askapenerako Herri
Frontea. Bertan militatu eta lan egin
izan duzu urte askotan.

dut, hil arte"

OLP-PAE Palestinaren Askape-
nerako Erakundearen barruko
eragileetako bat da. Erakunde
nazionalista, internazionalista,
marxista etaleninista da. Nazio-
nalistak gara gure helburua
delako gure kultura eta hizkun-
tza babestea. Horiek falta ditue-
nean, herri batek galdua du
den-dena.

Herri frontea 1967ko urriaren
11n eratu genuen eta bost hila-
bete lehenago sartu nintzen ni,
12 urterekin. Tal-al Zaatar-eko
errefuxiatuen kanpalekuan bizi
nintzen ni, Libanon, 1948ko Nak-
ba-ren ostean nire familia kan-

poratu egin zutelako palestinar
lurraldea zen Galileatik. Egun
batean, eskolara nindoala, Liba-
noko poliziaren errepresioa
zer-nolakoa zen ikusi nuen: agen-
te bat kolpatzen ari zen gazte
palestinar bat. Horren ondorioz,
eskuetan zeramatzan panfletoak
lurrera erori zitzaizkion, bat
hartu eta greba orokor baten
berriematen zuela irakurrinuen;
horren bidez, gure jatorrizko
lurraldeetara itzultzeko genuen
eskubidea aldarrikatu nahizuten.
Garai horretako borroka ez
zen eroa edota zentzurik gabea:
gure herrietara itzultzeko nahia-
ren zerbitzura ari ginen. 1948an,
Israelgo estatua eratutako urte
berean, ebazpen bat argitaratu
zuen NBEK; esan zuten eskubidea
genuela gure lurraldera itzultze-
ko. Hortik aurrera, ordea, ez
zuten ezertxo ere egin eta Israel,
beste potentzia askoren babesa-
rekin, gu gero eta gehiago zapal-
tzen eta zokoratzen hasi zen.
Pentsa, urte horretan palestina-
rrak erasotu zituztenean 530
herri suntsitu zituzten.
Erakunde horrek Europan izan duen
bozeramailea izan zara luzaroan.
Zertan oinarritu da zure lana?
Palestinarron borroka ikusaraz-
tea eta nazioartean, kasu horre-
tan Europaren begiak irekitzea.
Lanpostu hori ez daukat gaur
egun jubilatuta nagoelako baina
hiltzen naizen arte jarraituko
dut hori egiten. Aurten ehun
hitzaldi baino gehiago eman di-
tutjada, Lasarte-Oriakoa barne.
Israel ahal duen guztia erosten
arida: estatuak, komunikabideak
eta sare sozialak, gezurrak han
eta hemen zabaltzeko.
Zapaltzaileek zabaltzen dituz-
ten diskurtsoen adibide asko
daude. Begira hau: 'Israel da
Ekialde Hurbileko demokrazia
bakarra eta horren aurka egiten
dutenak antisemitak dira'. Ez,
barkatu, jatorrizko semitak gu
gara, palestinarrak, ez Israelen
bizi diren ez dakit nongo nazio-
nalitatea dutenak. Esan dutlehen
ere eta errepikatuko dut, artifi-
zialki fabrikatutako estatua da
hori. 1948an eta hurrengo urtee-
tan, bertako parlamentuan, elkar
ulertzeko hamalau itzultzaile
behar zituzten, horra bizitzera
beste hainbeste nazionalitateta-
ko pertsonak joan zirelako. Gaur
egun, biztanleen % 78Kk herritar-
tasun bikoitza dute; Netanyahu,
adibidez, poloniarra da.
Bestalde, nire eginbeharraren
parte ere bada euren burua ez-

"PORROT EGIN DU
ISRAELEN PROIEKTU
KOLONIALAK, EZ
DUELAKO LORTU

GU SUNTSITZEA"

"URETATIK URETARA
LIBRE IZANGO DEN
ESTATU PALESTINARRA
DA GURETZAKO
KONPONBIDE JUSTUA"

kertiartzat duten alderdi poli-
tikoei esatea erratuta daudela
eta ez dutela inolako eskubide-
rik guri bi estatuen konponbidea
inposatzeko. Naturalki gure
lurraldea denaren zati bat esta-
tu sionista, faxista eta nazi bati
oparitzea? Zer astakeria da hori?
Palestina gure herria da eta ho-
rri buruz erabakitzeko eskubi-
dea palestinarrona da.
Mendebaldeko herrialdeez hitz
egitean, 'hipokrisia' hitza erabiltzen
ari zara behin eta berriro.

Beste ezer baino lehen, argi utzi
nahi dut nik ez daukadala ezer
zu [kazetariari zuzendu zaio] be-
zalako herritarren aurka eta oso
eskertuta nagoela herritik ber-
tatik martxan jarri dituzten mu-
gimenduek egin dutenei. Agin-
tariekin ditut arazoak nik. Ame-
rikako Estatu Batuetakoekin,
adibidez. Donald Trump, Joe
Biden... Zenbat gerratan sartu
dira estatubatuarrak historian
zehar, eta zertara? Ba suntsitzera
eta lapurtzera. Komunitateak
desagerrarazi dituzte, oso-osorik.
Horri lotuta eta gure egoerara
etorrita, ez dut herrialde bakar
bat ere ezagutzen bere eskubideak
mantentzea eta bizirautea lortu
duenik, bera zapaltzera etorri
denarihorimesede gisa eskatuta.
Guk ere ez.

Hipokrisia agerian utzi zuten,
adibidez, 2023ko urriaren 7ko
atentatuek; 'Hamas erakunde
terrorista bat da', hasi ziren
esaten biharamunean. Hasteko,
ekintza hori ez zuten egin ber-
tako kideek bakarrik; Palestinan
fakzio armatuak dituzten era-
gile guztiek parte hartu zuten.
Bestalde, palestinarren borroka
ez zen Hamasekin hasi, askoz
lehenago baizik. Hamas sortu
zuten 1995ean, guretzat engainu
izugarria izan ziren Osloko
AKordioek porrot egin zutenean.
Gure borrokaren bilakaeran lau

etapa gako nabarmendu ohi di-
tut solasaldietan.
Zeintzuk dira lau etapa horiek?
Aurrenekoa, kolonialismo euro-
pearrarena, 1916ko Sykes-Picot
itun sekretuarekin. Erresuma
Batuak okupatu zuen Palestina
orduan. Hurrengo urtean, Balfour
akordioaren bidez judutarrei
aitortu zieten Palestinaren ba-
rruan euren lurraldea eratzeko
eskubidea. Judaismoa erlijioa
da, ez herri bat. Garai horretan
Palestinako biztanleen % 3 ziren
judutarrak, beste % 3 kristauak,
% 55 musulmanak... Erlijio jakin
batekoak direnak, herri dira?
Ez. Hori ere gezur hutsa da.
Hortik eratorrizenbigarrengoa,
1948an Israel sortu eta gu eraso-
tu gintuztenean; gure lurraldea
hirutan zatitu zuten eta geroztik
apartheida pairatzen ari gara.
Hirugarrengoada 1970ean FPLP
erakundeko militante batzuek
hegazkin batzuk bahitu zituzte-
nekoa, Palestinaren aurkako
jazarpenanazioartean ikusaraz-
teko. Ez zen izan inoren aurka
mendekua hartzeko ekintza bat,
zapalkuntza egoera hori gizar-
teratzea helburu zuena baizik.
2023ko urriaren 7ko ekintzena
da laugarrengoa. Beharrezkoa
izan zen, une horietan Gaza era-
bat setiatuta zegoelako; beraien
egoera ez diot inortxori ere desio.
Balio izan zuen baita ere Men-
debaldeko potentzien maskarak
kentzeko eta palestinarrei bu-
ruzko gezur ugari agerian uzte-
ko. Terroristak ez gara palesti-
narrak, ez; horiek dira kolono,
soldadu eta agintariisraeldarrak.
Horien alde lerratzen direnak
konplizeak dira, edo erotuta dau-
de. Zein da beraien asmoa horre-
lako posizionamenduekin?
Zein da, zure ustez, Palestinaren-
tzako konponbide justua?
Kolonialismoak alde egin dezala
gureak diren lurretatik. Israelen
aldedaudenek har ditzatela euren
herrialde eta etxeetan naziak,
sionistak eta faxistak, guk ez di-
tugu ezertarako nahi. Duintasu-
nagatik eta errespetuagatik ez
ditugu onartuko; gure etsaia ba-
karrik ez, Palestinaren inguruko
herrialde guztiena ere badira.
Palestinarrontzat hauxe izan-
go da konponbide justua: ureta-
tik uretara, Mediterraneo itsa-
sotik hasi eta Jordan ibairaino
libre izango den herrialde bakar
bat. Laikoa, demokratikoa eta
progresista, Jerusalen izango
duena hiriburu. Ez dugu beste-
rik onartuko.

"Ez diot amaren lurrari uko egingo"

Badawik emandako hitzaldiak jakin-mina piztu du herritarrengan. 1xnxARRI

Fayez Badawi aktibista
palestinarra gonbidatu dute
berriki Lasarte-Oria
Palestinarekin Herri Ekimeneko
kideek Antonio Mercero aretora,
herrialde horren aurkako
zapalkuntzari buruzko gakoak
eta testuingurua emateko.
Jakin-min izugarria piztu du
ekimenak eta bertaratu direnek
goraino bete dute aretoa, eserita
ez ezik, solasaldia zutik ere
jarraitzeraino. Azalpenak
emanda, parean zituenei eman
die hitza hizlariak eta gustura
entzun eta erantzun ditu
ikus-entzuleen ekarpenak.
Etxera bueltan, antolatzaileei
eskerrak eman dizkie eta baita
herriari ere, Palestinarekiko
erakutsitako elkartasunagatik.
"Aprobetxa ezazue aukera,
Fayez bezalako militante batekin
egoteko aukera ez baitugu
egunero izaten". Hitzaldira
joandakoak esaldi horrekin
animatu ditu Lasarte-Oria
Palestinarekin Herri Ekimeneko
kide David Penak, aktibistaren
lekukotza entzuteaz gain galderak
eta ekarpenak egitera bultzatzeko.
Eta baliatu dute abagunea
ikus-entzuleek, ordubeteko
solasaldiaren ostean bospasei
pertsonak hartu dutelako hitza.
Batetik, eskerrak eman dizkiote
emandako azalpen argiengatik,
eta, bestetik, galdera interesgarri
ugari egin dizkiote: nolakoa den
familia palestinar baten
egunerokoa erabat suntsituta
dagoen Gazan, Hamas erakundea

Israelgo estatuak finantzatuta
sortu ote zuten ala ez, oraindik
gatibu dituzten lider palestinarrak
askatzeko negoziazioak nolakoak
izan ote daitezkeen... Batzuentzat
zein besteentzat, aberasgarria
izan da ekimena eta txalo
zaparrada luze batekin estimatu
diote palestinar herri osoaren
nortasuna gorpuztu Badawiri orain
arte egindako lana eta
erakutsitako adorea. Horren
aurretik, Badawiren beraren
hitzak partekatu zituen Penak: "Ez
ditut nire amaren eta aitaren
ideiak abandonatuko. Ez diot
amaren lurrari uko egingo.
Palestina dira Haifa, Jaffa eta
Galilea. Uretatik uretara, libre
izango gara, Mediterraneo
itsasotik Jordan ibaira".

Horren adibide, Badawik
egindako hausnarketetako bat.
"Noski, 0s0-0s0 kezkagarria eta
larria da Palestinaren gaur
egungo egoera, baina badakigu
irabazi egingo dugula. Israelgo
estatuaren proiektu kolonialista,
faxista eta artifizialak ez du
etorkizunik. Kontrakoa
erakusten saiatzen diren arren,
gero eta okerrago daude". Hari
horretatik tiraka esplikatu du
palestinarren aurkako egitasmo
inperialista ez zela 1948an hasi,
Israel sortu zutenean, baizik eta
1917an, Balfour-eko akordioa
sinatu eta lurralde hori urtebete
lehenago okupatu zuen
Erresuma Batuak adierazi
zuenean judutarrek eskubidea
zutela euren herrialdea bertan

ezartzeko. "Orduan hasi zen
gure drama". Beste mugarri
historiko ugari esplikatu ditu,
gatazka testuinguruan jartzeko.

Kontzeptu horren adiera
zabalenean, herriarengan
erabateko konfiantza duela garbi
adierazi du Badawik.
Agintariengan, ordea ez.
Mendebaldekoengan, bereziki.
"Hipokrita hutsak dira eta
urteotan guztiotan erakutsi dute
Zuzenbide Internazionalak ez
duela ezertarako balio, ez
behintzat gu babesteko.
Interesatzen zaienean soilik
erabiltzen dute". Palestinarrek
"etengabeko desengainuak"
pairatu dituzte potentzia horien
partetik, eta, horregatik,
palestinar herriak bere burua
babesteko eta "kosta ala kosta"
bizirauteko duen eskubidea
aldarrikatu du, "estatu genozida
batek gorpuzten duen proiektu
inperialista baten aurka" ari
direlako borrokatzen.

Palestinarren aurkako
genozidioaren aferan
gaurkotasuna duten beste kontu
batzuk aletu ditu aktibistak,
esate baterako, Amerikako
Estatu Batuetako presidente
Donald Trump-ek proposatutako
"bake plana". Horren harira,
argi utzi du Israel aurreneko
egunetik ari dela bertan
jasotakoa hausten, su etenetik
hasita, eta gainerako etapek
“negoziazioa" behar dutela.
“Palestinako herritarrok ez dugu
itun hori osorik onartu".

Udalerriko pare bat eragiletako ordezkariak, arrosa zuriak eskultura azpiko lorontzian jartzen. TXnNTXARRI

Elkarbizitzarekiko duten
konpromisoa islatu dute

Memoriaren egunean ekitaldia aurrera eraman dute Bizikidetza Taldeak, udal
korporazioko alderdi guztietako ordezkariek eta zenbait eragiletako partaideek
Askatasunaren parkean, Gotzon Huegunen 'Biharraren oroipena' eskultura inguruan

liligo Gonzalez Sarobe

Hilaren 10eko eguerdiko hama-
bietarako dozenaka herritar
elkartu ziren Askatasunaren
parkean, zehazki, Gotzon Huegun
artista lasarteoriatarrak egin-
dako Biharraren oroipena es-
kulturan. Agustin Valdivia al-
kateak hitza hartu aurretik,
Baketik fundazioko kide batek
egingo zutenaren azalpenak eman

zizKien bertaratutakoei eta bai-
ta arrosa zuriak banatu ere,
ekitaldi amaieran eskaintza egin
eta lorontzi batean jartzeko.
Ekimenaren garrantzia na-
barmendu zuen Valdiviak: "Bizi
izandako indarkeriaren ondorioz
giza eskubideen urraketak eta
bestelako sufrimenduak jasan
dituzten pertsona guztiei elkar-
tasuna adierazteko bildu gara".

Ildo horretatik, berretsi zuen
udalak borondatea duela "bik-
tima guztiak" aitortzeko eta
"egia, justizia eta erreparazio-
rako duten eskubidea" aitortze-
ko. Norabide horretan, alkateak
gogorarazi zuen Memoriaren
eguna ez dela "gogoratzeko jar-
dunaldi bat soilik", baizik eta
"giza eskubideekin, bizikidetza-
rekin eta bake iraunkorrarekin"

duten konpromisoa berritzeko
ekimena. Gainera, ezberdinen
arteko elkarrizketaren balioa
nabarmendu zuen: "Hitz egiteak,
entzuteak eta disonantzia onar-
tzeak puntu komunak aurkitze-
ra eramango gaitu, zalantzarik
gabe, batzen gaituena balioan
jarrita".

Bizikidetza taldeko kideei hi-
tza eman aurretik, horren alde
udalerrian egiten ari diren lana
goraipatu zuen: "Talde hau, za-
lantzarik gabe, herriko elkarbi-
zitzaren eragileetako bat da,
biktimekin eta indarkeria jasan
duten auzokideekin egiten duen
lan nekaezinagatik. Gure esker
on osoa beraientzat".

'Auzotasuna’, lehen urratsa
Mari Karmen Ormazabalek eta
Jexux Artetxek Auzotasuna eta
bizikidetza izeneko gogoeta par-
tekatu zuten Askatasunaren
parkean elkartu zirenekin. "La-
sarte-Orian esanahi berezia du
azaroaren 10ak, gure historia
hurbila ere izan baita minaren,
isiltasunaren eta auzokideen
arteko bizikidetza berreraiki-
tzeko ahaleginen eszenatoki".
Ildo horretatik, eragile horre-
tako kideek uste dute euren
ibilbidea ongien laburbiltzen
duen hitza auzotasuna dela:
"Ikasi dugu bakea ez dela hi-
tzaldi handietan eraikitzen,
eguneroko keinu txikietan bai-
zik: agurtzean, besteari entzu-
teko gaitasunean, bere mina
aitortzean nahiz eta gure ideiak
partekatu ez...".

Adierazi zuten auzotasuna ez
dela soilik jarrera etiko bat:
"Gure kulturan errotutako bi-
zitzeko modu bat da. Auzokideen
arteko eraikuntza komunitarioa
izan da euskal herri, eskola,
bide, ohitura eta elkarren la-
guntzako sareak eraikitzeko

modua". Hori horrela izanik,
ongia ez da goitik agintzen; behe-
tik ehuntzen da. "Auzotasuna
ahultzen den tokian demokrazia
ahultzen da, eta sendotzen den
eremuetan konfiantza eta aska-
tasuna loratzen dira".
Taldearen sorrera ere izan
zuten hizpide: "Bere garaian,
indarkeriak eta beldurrak kalte
egin zioten edozein komunitatek
behar duen konfiantza sareari.
Horregatik, helburu sinple eta
sakon batekin sortu genuen fo-
roa: auzokide gisa berriz elkar
ezagutzea, ideologia desberdinen
gainetik. Auzotasuna berresku-
ratzea izan da bizikidetza berre-
raikitzeko lehen urratsa".
Urteotan guztietan biktimen
testigantzak entzun, hausnar-
ketak partekatu eta erakusketak
nahiz eskolako topaketak anto-
latu dituzte Bizikidetza taldeko
lagunek. Ikusi dute hitz egiteak,
begiratzeak eta elkar entzuteak
"eraldatu" egiten duela. "Istorio
bakoitzak bere pisua du, konta-
kizun bakoitzak errespetua me-
rezi du. Oroimena ez da inpo-
satzen; elkarrekin partekatzen,
zaintzen eta eraikitzen da".
Horregatik guztiagatik, Me-
moriaren egunean atzera begi-
ratzeko ariketa egin zuten baina
ez "tristuraz", baizik eta "esker
onez eta konpromisoz". Sufritu
dutenei eta beren esperientzia
partekatzeko ausardia izan du-
tenei eskerrak eman zizkieten
eta "bizikidetza ehuntzen jarrai-
tzeko konpromisoa" berretsi
zuten, "axolagabekeriari eta
erresuminari tokirik ez utzita".
Hausnarketak partekatu ostean
minutuko isilunea egin zuten eta
Lurdes Iriondoren Askatasuna,
zertarako? abestu zuten bertara-
tutakoek, eskuetan zituzten arro-
sa zuriak eskultura azpiko loron-
tzian mimoz jarri bitartean.

Udazkeneko Festa itxi dute,
erosketa honuak banatuta

Olmi mertzerian elkartu dira antolatzaileak eta bezeroen
arteko zozketan saridunak izan diren erosleak

Txintxarri

500 euroko bonu bana etxeratu
dute Karmele Urkolak eta Julia
Navasek. Mario Vidal eta Carlos
Garciak, berriz, 250 euroko eros-
keta txartel bana poltsikoratu
dute. Lauek pozarren jaso di-

tuzte zozketan irabazitako sariak
eta hilaren 30a baino lehen era-
biliko dituzte. Talde argazkia
atera ostean, Aterpearen zuzen-
daritzako kide Ana Laureanok
txartel horiek erabiltzeko jarrai-
bideak eman dizkie saridunei.

Aterpeako kideek nahiz udal
ordezkariek goraipatu egin
dituzte Udazkeneko Festa be-
zalako egitasmoak eta aurre-
ratu dute ekimen gehiago ari
direla prestatzen, batez ere,
gero eta hurbilago dauden Egu-
berriei begira. Merkatarientzat
garai "garrantzitsua" izan ohi
dela nabarmendu dute. Bide-
nabar, batzuek zein besteek
gogorarazi dute udalerrian
bertan erosteak ongizate eko-
nomiko eta sozialari "zuzenean"
laguntzen diola.

Antolatzaileek eman dizkiete sariak bezeroei. TXINTXARRI

Azaroaren 25eko

egitaraua aurkeztu du

Agerraldian parte hartu dute Agustin Valdivia alkateak, Gizarte Zerbitzuetako zinegotzi
Lourdes Acevedok eta Sexuen Elkarbizitzarako Emakumearen Zentroko teknikari Maite
lglesiasek. Denek azpimarratu dute "erantzun kolektibo, aktibo eta iraunkor baten

Txintxarri

Lasarte-Oriako Udalak berriki
aurkeztu du Azaroaren 25aren
inguruan antolatutako jarduera
sorta. Agerraldian parte hartu
dute Agustin Valdivia alkateak,
Gizarte Zerbitzuetako zinegotzi
Lourdes Acevedok eta Sexuen
Elkarbizitzarako Emakumearen
Zentroko teknikari Maite Igle-
siasek. Denek ala denek azpi-
marratu dute indarkeria ma-
txistaren aurrean "erantzun
kolektibo, aktibo eta iraunkor
baten garrantzia"

Udal ordezkariek nabarmendu
dute indarkeria matxistak "bel-
dur eta lotsa ingurune bat sor-
tzen duela, sufritzen dutenak
isolatu eta isilarazteko joera
duena", eta aldarrikatu "lagun-
tza eta erreparaziorako sare
komunitarioak ehuntzeko beha-
rra". Gaineratu dute udalek
dutela "indarkeria egoerak bizi
dituztenak hartu, integratu eta
babestuko dituzten komunitateak
sustatzeko ardura", laguntza- eta
elkartasun-sareak bultzatuta.

Honako adierazpenak egin
ditu Acevedok: “Udalak berdin-
tasunarekin eta indarkeria ma-
txistaren aurka duen konpro-
misoa partekatu egin behar da;
komunitate aktiboak, auzo arre-
tatsuak eta indarkeria egoerak
bizi dituzten emakumeak ados-
tuko dituzten sareak behar di-
tugu”.

Iglesiasek, berriz, azpimarra-
tu du gazte-gaztetatik errespetuan
eta berdintasunean oinarritu-
tako harremanak eraikitzeko
hezkuntzak eta gazteen parte
hartzeak duen garrantzia.

Agerraldia amaitzeko, Agustin
Valdivia alkateak esan du "ema-
kumeen aurkako indarkeriak
gizarte gisa interpelatzen gai-
tuela", eta horregatik udalak
lanean jarraituko duela, elkar-
te eta herritarrekin batera, "in-
darkeria matxistarik gabeko eta
berdintasun handiagoko udale-
rri bat eraikitzeko".

a

Ezker-eskuin: Lourdes Acevedo, Agustin Valdivia eta Maite Iglesias. TxINTXARRI

Egitaraua, egunez egun

Hilak 14, ostirala

¢ 19:00etan, Berdintasunaren
alde filmatzen film laburren
proiekzioa, Manuel Lekuona
Kultur Etxean. Sarrera doakoa
eta gaztelaniaz.

Hilak 25, asteartea
¢ 12:00etan, Okendo plazan,
kontzentrazioa

Hilak 26, asteazkena

e 17:00etan, Bideo foruma
Biyak Bat zahar egoitzan.
Gaztelaniaz.

¢ 18:00etan, 6 eta 8 urte
arteko haurrei zuzendutako
Berdintasunean
irakurketarekin jolastuz ipuin
kontaketa saioa Udal
Liburutegian. Bertan parte
hartzeko aurrez izena ematea
ezinbestekoa da.

Hilak 27, osteguna

¢ 17:30ean, Beldur Barik
lehiaketako sari banaketa
Sexuen Elkarbizitzarako
Emakumearen Zentroan.

Hilak 28, ostirala

¢ 17:00etan, ikus-entzunezko
euskarriak, Gaztelekuan, esku
hartze komunitarioko
zerbitzuko hezitzaileek
gidatuta. Bertaratzea, doakoa.

¢ 19:30ean, 7aberna Paraiso
antzezlana erakutsiko du
Makelur Antzerki taldeak kultur
etxeko auditorioan. Gaztelaniaz
eta sarrera doakoa.

Hilak 29, larunbata

¢ 11:00etan, Indarkeria sexistari
buruzko komunitate jarduera,
Gaztelekuan, esku hartze
komunitarioko zerbitzuko
hezitzaileek gidatuta.
Bertaratzea, doakoa.

Abenduak 2, asteartea

¢ 18:00etan, Antonio Mercero
aretoan literatura saioa
(Irakurle Txokoarekin
elkarlanean). Uxue Alberdiren
Hetero lana hizpide hartuta,
solasaldia egingo dute.
Aintzane Usandizaga idazleak
dinamizatuko du egitasmoa.

i

Bildu aurretik argazkia atera dute ordezkari sozialistek, herriko etxe atarian. TxINTXARRI

Herriko etxean elkartu dira,
"entzute aktihoa" gauzatzeko

Gipuzkoako sozialistek udalerriko "proiektu estrategikoak"
ezagutu dituzte, herriko udal taldeko ordezkarien eskutik

Txintxarri

Gipuzkoako eta Lasarte-Oriako
sozialisten arteko bilera egin dute
Froilan Elespe Herriko Etxean.
Lurralde horretako PSE-EEko
idazkari nagusi eta Aldundiko
Jasangarritasun diputatu Jose
Ignacio Asensio, beste sail ba-
tzuetako arduradun diren Goiza-
ne Alvarez eta Azahara Domin-
guezekin batera, udalerriko
proiektu estrategikoak "ezagutu
eta indartzera" etorri da. Agustin
Valdivia alkatearen eta bere tal-
deko zenbait zinegotziren eskutik
jaso dituzte azalpenak.

"Entzute aktibo" ariketa egite-
ra zihoazela iragarri dute Asen-
siok eta Valdiviak, bilera hasi
aurretik prentsaren aurrean egin
duten agerraldian. Balioan jarri
dute bilkura mota hori, kontua
ez delako hitz egiteko soilik el-
kartzea, baizik eta ideiak, haus-
narketak eta gogoetak partekatu
ostean, kasu honetan Lasar-
te-Oriarentzat onuragarriak izan
daitezkeen neurriak hartzea.
"Fruitua" eman duten adibidetzat
jarri dituzte obretan dagoen
Michelingo kiroldegi berria edo-
ta Donostia Ormaiztegirekin
lotuko duen bidegorria, sare hori
osatzeko falta zen "txanpinoien
tunela" izenez ezagutzen dena
berreskuratuta. Obrak "hastear"
daudela jakinarazi dute.

PSE-EEren Gipuzkoako eta La-
sarte-Oriako taldeen arteko sin-
tonia "oso ona" dela nabarmendu
dute. "Lasarte-Oriara etorri gara,
gure alderdikideak entzutera,
herriak behar duena lehen esku-
tik azal diezaguten. "Bizilagune-

kin dugun konpromisoa sendotzen
jarraituko dugu horren bidez",
adierazi du Asensiok. Bileran
mintzagai izan dituztenen artean,
"adibide nabarmenenetako bat"
da Euskal Autonomia Erkidegoan
"ezarpen handiena duen tokiko
energia komunitatea". 1,5 milioi
euro inbertitu dituztela adierazi
du Asensiok: plaka fotovoltaikoak
jarri dituzte udalaren jabetzako
sei eraikinetan, 743 etxe eta den-
daren autokontsumoari "mesede"
eginda. Ingurumenaren alorrean
aipatu dituzte baita ere Zabaleta
eta Zatarain auzoetarako aurrei-
kusita dituzten "babesleku kli-
matikoak", ur eremuak eta estal-
kiak izango dituztenak.

Kirola eta mugikortasuna

Ildo beretik, gogorarazi dute
martxan jarri dutela Michelingo
kiroldegi berriaren eraikuntza
eta 1,2 milioi euro inbertitu di-
tuztela Goizane Alvarezek gida-
tzen duen Gipuzkoako Foru
Aldundiko Kultura, Gazteria eta
Kirol Lankidetza Sailaren lagun-
tzarekin. Erakunde horretako
beste departamentuetako batekin,
Mugikortasunarenarekin, Lasar-
te-Oriako sozialistek duten lan-
kidetza ere goraipatu du alkateak.
"Udalerriko bizilagunek MUGI
sistemaren onurez gozatzen ja-
rraitzen dute eta, besteak beste,
Manttangorri hiribusa erabiltze-
ko hobariak, deskontu progresi-
boak eta bestelako abantailak
dituzte eskuragarri". Esparru
horren barruan aipatu ditu Goi-
kaleko eta Zabaletako igogailu
bertikalen lanak.

ESKUTITZA

XABIER KARRIL

Bide oro itxi

Hilaren 7an herrian gertatu zirenek inor gutxi harrituko zuten.
Plaza oso bat hartzea, “militarizatzea” eta herritarren aurkako
oldarraldia. Gertatutakoek horrelakoen aurrean antolatzearen
inguruan hausnartzera eraman beharko gintuzkete. Beste alde
batera begiratu eta ez ikusiarena egingo dugu ala erantzun zuze-
na antolatuko dugu?

Argi utzi behar da zein den faxisten asmoa horrelako agerraldiekin.
Ez, asmoa ez da probokazioa —ez hori bakarrik, bederen—; aitzitik,
gero eta posizio gehiago hartzea dute helburu, gero eta espazio
gehiago okupatzea eta haien jarduna gero eta gehiago normalizatzea.
Horixe da, hain zuzen ere, beste alde batera begiratzeak lekarkeena:
normalizazioa eta ondoriozko zilegitasun erantsia. Argi izan behar
dugu ez dutela haien asmoetan besterik gabe etsiko. Hilaren 7an gure
herrian izan zen, eta hurrengoa beste edonon izan liteke.

Halaber, lerrook baliatu nahiko nituzke udalaren hipokrisia
salatzeko. “Agenda atzerakoien” aurkako adierazpena izenpetu
eta aldi berean horiei aurka egiteko asmoz antolatutako ekimen
agitatiboak isilarazten ahalegintzen da gogotik, eta zer eta herri-
tarrak isilik egotera eta beste alde batera begiratzera hauspotzen
ditu. Aurpegia behar da, gero, adierazpen berean indar atzerakoiek
herrian lekurik ez dutela esan eta zenbait lerro geroago inakzioa
sustatzeko. Nola lortu nahi dute, bada, faxistak gurera ez itzultzea?

Antolakuntzaren beharra agerian geratu da beste behin ere, eta

b, i

Manifestariak eta herritar gehiago parean izan zituzten VOXeko ordezkariek nahiz ertzainek. TxINTXARRI

VOXen etorrerak

istiluak eragin ditu

Alderdi ultraeskuindarreko ordezkariak uneoro hutsik egon den informazio mahai bat
jarri dute Okendon, ertzainek eskoltatuta. Bazkalostetik parean izan dituzte manifestari
ugari. Karpa jasotzerakoan, tentsioa areagotu egin da eta poliziek kargatu egin dute

Lierni A. Urdanpileta-liiigo G. Sarobe
Herrira etorri bezperan zabaldu
zuten deialdia VOXekoek: "In-
formazio mahai bat" jartzera
zetozela hilaren 7an Okendo
plazara, 17:00etatik 20:00etara.
Gune horretan, dena den, arra-
tsalde osoan ez zuten atera es-
kuorririk, programarik edo
iragarritakoa egitera zetozela
frogatzen zuen beste dokumen-
turik. Kolore berdeko mahaia
hutsik egon zen.

Bazkalostetik parean izan zi-
tuzten manifestariak. Bi deialdi
zabaldu zituzten herrian, aurre-
nekoa, 16:30ean. Okendo plazan
elkartu ziren dozenaka lagun eta
hasi ZIREN "Alde hemendik, utzi
bakean!" edota "poliziarik gabe
ez zarete ezer" bezalako aldarriak
oihukatzen. Minutu gutxira hasi
ziren karpa muntatzen VOXekoak,
eta manifestarietako bat eurak
grabatzera hurbildu zen. Ultraes-
kuindarrek gailu hori hartu eta
lurrera jaurti zuten. Minutu gu-
txitara, poliziek postua inguratu
eta gero, petardo bat jaurti zuten.

Istilu horien ostean, bakoitza bere
lekura itzuli zen: VOXekoak kar-
para, ertzainak eurak eskoltatze-
ra eta manifestariak protesta
egiten jarraitzera, horrelako
ekintzei "erantzun antifaxista"
eman behar zitzaiela sinetsita.

Bigarren mobilizazioa
Erantzuna emateko asmoz el-
kartu ziren baita ere 70 bat lagun
Elizatze plazan, 18:00etan, ma-
nifestazioari ekiteko. Elkartu,
ikur antifaxistak hartu eta er-
digunean barrena mobilizatu
ziren aurrena, Sagardotegi kalean
komunikatu bat irakurtzeko
gero. TXINTXARRI-Kk jakin ahal
izan zuenez, ez zuten Okendo-
raino sartzeko baimenik.
"Gernika bonbardatu zutenen
oinordekoak gu probokatzera
datoz, ez bozka edo bazkide
gehiagoren bila. Hona etorri
dira badakitelako herri borro-
kalaria dela gurea, duintasunez
betea", azpimarratu zuten biga-
rren deialdi hori deitu zutenek,
Sagardotegi kalean. "Gu, pauso

bat aurrera ematera goaz, au-
rrera goaz, eskubideen eta as-
katasunaren alde. Anitzen arte-
ko herri komunitarioa da gurea,
gure herriaren alde elkarrekin
ekinez ateak itxiko dizkiogu
oldarraldi faxistari. Gaurko jen-
de uholdearen bidez gure izaera
eta nortasun antifaxista eraku-
tsi dugu. Probokazioetan ez
erortzeko eskatzen dugu, gure
bizitzetan hutsalak izaten jarrai
dezatela", gehitu zuten.

Tentsioa eta ertzainen karga
Ilundu zuen, euria hasi zuen
baina Okendora bertaratutako
manifestariak ez ziren mugitu.
Ertzainek errefortzuak eskatu
eta agente gehiago etorri ziren
Okendo plazara; txistu artean
hartu zituzten protesta egiten
ari zirenek. 20:00ak jo aurretik
zenbait maniobra egin zituzten,
atzera eta aurrera, eta VOXekoak
karpa jasotzen hasi zirenerako
posizioan jarri ziren.

Alderdi ultraeskuindarraren
ordezkariak Okendon jarritako

faxismoari, ezinbestean, bide oro itxi behar zaiola ere bai.

postua jasotzen hasi zirenean,
tentsioa areagotu egin zen eta
ozenago oihuka eta irainka hasi
ziren manifestariak, urrats batzuk
aurrera egitearekin batera (kar-
patik metro batzuetara, oraindik
ere). Horren aurrean, zenbait
agente oldartu egin ziren eta
borrakadaka eta ostikoka hasi
ziren parean zituztenen aurka.
Zenbait manifestarik petardoak
eta Kkristalezko botilak jaurtita
erantzun zuten, eta ertzainak
tiroka hasi ziren, salba izeneko
jaurtigaiak botatzen, jendea sa-
kabanatzeko.

Horiek izan ziren tentsio gehie-
neko uneak. Ertzainek kargatu
egin zuten gazte, heldu nahiz
adinekoen kontra, plazatik hasi
eta Tiburtzio Artizar taberna-
raino. Bertatik joateko oihukatzen
hasi ziren manifestariak. Beste
batzuk, berriz, giroa baretu
nahian, batzuei zein besteei ge-
ratu eta atzera egiteko eskatzen.
Ez zen hori berehalakoan gerta-
tu, baina minutu batzuetara
atzera egin zuten ertzainek, me-
troz metro, protesta egiten ari
zirenek bertatik alde egiteko
eskatzen jarraitu bitartean.

Azkenean, ibilgailuetaraino
atzera egin eta joan egin ziren
ertzainak, baita manifestariak

ere. VOXekoak herritik urrun
zeuden hori gertatu zenerako.
Eta bitartean, istiluek eraginda-
ko zauriengatik, pertsona bat
gutxienez anbulantzian eraman
zuten.

Erantzunak, goizetik

VOZXeko ultraeskuindarrek hi-
laren 6an egindako deialdia
azkar zabaldu zen sare soziale-
tan eta WhatsApp bezalako me-
zularitza aplikazioetan. Horri
erantzuteko, hurrengo goizean
zenbait pintaketa egin zituzten
udaletxe berriko arkupeetan
nahiz pareko etxebizitzetako
hormetako batean. Fck VOX eta
Faxistak kanpora irakur zitez-
keen horietan, udalak kontra-
tatutako garbiketa zerbitzueta-
koek gainetik margotu baino
lehen.

Bestalde, udal korporazioan
ordezkaritza duten alderdiek
(guztiek, PPk izan ezik) adieraz-
pen instituzional bat adostu eta
kaleratu zuten, VOXen ekintza
hasi baino ordu batzuk lehena-
go. "Herritarren eskubideen
aurkako agenda atzerakoiek"
Lasarte-Orian tokirik ez dutela
adieraztearekin batera, horiek
baztertzeko deia egin zuten,
"probokazioetan erori gabe".




MULTIOPTICAS

) 99€
betaurreko graduatuak
batzuk eguzkitakoak izan daitezke

Euren herrian erakutsiko
dute dokumentala

'Lurdes Iriondo, ez gera alferrik pasako' filmaren bi pase egingo dituzte hilaren
21ean eta 23an, kultur etxeko auditorioan. Aurrenekora joango dira Inge Mendioroz
Ibafiez zuzendaria eta Idoia Garzes Aldazabal gidoigilea, ikus-entzuleekin hitz egitera

Txintxarri

Aitortza hori jaso bezperarako
eta hurrengo egunerako progra-
matu dituzte Lasarte-Oriako
paseak. Aurrenekoan, kultur
etxeko auditorioan 20:00etatik
aurrera egingo duten horretan,
Mendioroz eta Garzes bertara-
tuko dira, proiekzioa bukatu
ostean bertaratu diren ikus-en-
tzuleekin hitz egitera. "Galderak
badituzte, gustura erantzungo
ditugu", adierazi du zuzendariak,
udaleko Kultura saileko zinego-
tzi Ainara Elicechearekin bate-
ra gaur egin duen agerraldian.
Bigarren emanaldia toki berean
izango da baina ordu erdi lehe-
nago hasiko da, 19:30ean. Bate-
rako zein besterako sarrerak
sarean nahiz kultur etxeko
leihatilan eros ditzakete herri-
tarrek, 6 eurotan.

Azaldu du "duela hiruzpalau"
urte ekin ziola proiektuari, or-
duan jarri zela gerora gidoigilea
izango zen herrikidearekin ha-
rremanetan, Iriondori buruz

'Karmele' filmaren nondik norakoak ezagutu dituzte

Inge Mendioroz eta Ainara Elicechea, dokumentalaren kartela eusten. txinmrri

ikertu eta "zer kontatua" baze-
goela egiaztatu ostean: "Lurdesek
egindakoa era zaharkituan kon-
tatua izan da, Frankismo ga-
raietako Kklitxeak etengabe erre-
pikatuta: neska gaztea, xaloa,
txuri-beltzeko irudiekin eta beti

Ez Dok Amairu taldeko ibilbi-
dearekin konektatuta. Eragile
hori sortu aurretik hasi zen
bakarlari gisa abesten eta elkar-
tu zirenean bera zen kide eza-
gunena eta proiektuaren susta-
tzailea. Gainera, musikan ez

ezik beste kultura alor batzuetan
ere izugarrizko lana egin zuen,
hala nola antzerkigintzan edota
literaturan, haurrei zuzenduta-
koan batez ere".

Artista urnietarraren biogra-
fia lanera ekartzearekin batera,
beste kontakizun paralelo ba-
tekin josi dute dokumentala:
"Gure buruei galdetu diegu ea
zergatik Lurdes bera eta ba-
koitza berean erreferente den
emakume gehiagoren jarduna
ez diguten erakutsi beste kul-
turgile garrantzitsu askorena
bezala; nolatan geratu diren
ahaztuak". Horretarako, erre-
ferentziazko zortzi emakume
elkarrizketatu dituzte.

"Ezagutu beharreko pertsona"
Elicecheak eskerrak eman dizkie
Mendiorozi eta Garzesi "egin-
dako lanagatik", baita "sentibe-
ratasunagatik eta euskal kultu-
rarekiko konpromisoagatik" ere.
"Harro" daude egitasmoa Lasar-
te-Orian jaio izanaz: "Bi lasar-
teoriatarrek sortu eta ondu
duten dokumentalaren bidez,
herritar guztiak gonbidatzen
ditut Lurdes Iriondo eta bere
ondarearen berri izatera; herri
gisa dugun oroimen kulturalaren
barruan, ezagutu beharreko
pertsona da".

Udaleko Kultura saila osatzen
dutenei "funtsezkoa" iruditzen
zaie gisa horretako lanak eza-
gutaraztea, "erreferente izan
diren eta diren emakumeen
ibilbidea" herritarren eskura

jarrita. Artista urnietar hori
"ausarta eta konprometitua"
izan zela nabarmendu du zine-
gotziak, "bere ahotsaren bidez
euskal musika aldatu zuena".

Zinema aretoetan ere bai

Irail erdialdean estreinatu zuten
dokumentala, Donostiako Zine-
maldiaren barruko Zinemira
atalean. Proiekzio berezi bat ere
egin zuten Urnietan, Iriondoren
jaioterrian, protagonistaren
ahaide eta lagunen aurrean.
"Asko gustatu zaie eta 0so pozik
gaude horregatik". Geroztik,
lanak bidea urratzen jarraitu
du eta etzi estreinatuko dute
Hego Euskal Herriko zinema
aretoetan. Ipar Euskal Herri-
koetan, berriz, datorren urteko
urtarrilean.

Horrez gain, berriki baieztatu
dioten albistea partekatu du
Mendiorozek agerraldian: Eus-
ko Ikaskuntzak ematen duen
Baiona Hiria Euskal Kulturaren
Saria jasoko dutela hilaren 22an.
Asmo horrekin eratu zuten
ikus-entzunezkoa, eta, hilabe-
teotan izandako bilakaeragatik,
garbi dago lasarteoriatarren
lana ez dela alferrik pasako.

EUSKO IKASKUNTZAK
EMATEN DUEN BAIONA
HIRIA SARIA JASOKO
DUTE EGILEEK
HILAREN 22AN

Emaitza garaiko pelikula bat da, euskaraz
egina. Altunak halako filma egin izanaren
aurrean, harritasuna adierazi zuen, aitortu

Lierni Apaolaza Urdanpileta

Okendo Zinema Taldeak antolatuta,
Karmele filma proiektatu zuten hilaren 7an,
Manuel Lekuona Kultur Etxean. Jarraian,
Asier Altuna zuzendaria eta gidoilaria
solasean aritu zen publikoarekin.
Zinemak eta literaturak harreman estua
dute. Film askok liburuak izan dituzte
oinarri. Asier Altunaren Karmele horren
adibide da. Izan ere, Kirmen Uribek
idatzitako Elkarrekin esnatzeko ordua
nobela izan du gidoirako germena.
Alabaina, Altunak ez dio eleberriari osorik
eutsi, baizik eta bertako zati bati. Erabaki
horren atzean, bi arrazoi izan ditu, eta
honela jakinarazi zion Manuel Lekuona
Kultur Etxera bertaratutako publikoari.
Alde batetik, kontakizunari kutsu
"etxetiarra" eman nahi omen zion. Hori

TXINTXARRI

dela-eta, gerra "bigarren mailan" utzita,
Karmele eta Karmenen etxeen barrura
eraman du istorioa. lldo beretik, adierazi
zuen erabaki horren atzean bere
familiarengandik jasotako pasarteek ere
zeresana izan zutela, konfliktoaren gaineko

kontakizunak mintzaira horrekin jaso izan
ditu-eta, txiki-txikitatik, gertutasunetik,
hain zuzen.

Bestetik, pelikula gehiegi ez
nahastekotik izan du hautuak. Azken
batean, Urresti-Letamendia familiak
hamaika kontu bizi izan zituen, eta
Uriberen liburuak horiek denak jasotzen
ditu: diktadura frankista, Parisen eta
Caracasen egindako exilioa... Hori ez ezik,
zinegileak Karmele Urrestiren eta Txomin
Letamendiaren seme-alabak elkarrizketatu
zituen, euren testigantzak garrantzitsuak
baitziren gurasoen bizipenak beste
ikuspegi batetik jasotzeko. Material
mordoaren aurrean, Altunak aitortu zuen
nolabaiteko sotiltasunari eutsi ziola
pantailaratzeko testua ontzeko.

baitzuen ez zegoela "bere planetan" genero
honetako lanik egitea. Dena den, Karmeleren
eta Txominen istorioa ezagutzean, euren
pasadizoek kitzikatu eta "hor" pelikula bat
zegoela konturatu zen. Berehala hasi zen
gidoiarekin lanean.

Prozesu kreatiboa 0so luzea, baina "0so
polita eta gogorra" izan dela azpimarratu
zuen. Esaterako, grabatzen hasi baino
urtebete lehenago, argazki zuzendari Javier
Agirrerekin lanean ibili zen, lokalizatzen.
Horrekin batera, arropak, makillajea eta
orrazkerak ere asko landu zituzten berariazko
departamentuek, eta nola ez, musikarekin ere
buru-belarri aritu ziren, Letamendia tronpetista
aparta izan baitzen. Egindako esfortzuarekin
kontentu, Altunaren ustez, Karmele-ren
sekretua filmatu aurreko preprodukzio lanean
datza, eta horren harira, filman aritutako
guztien jarduna balioan jarri zuen.

Maddi Noriega Zaldua

Euskarazko Poltsiko Antzerki
Sorkuntza lehiaketak Idoia Garzes
Aldazabal (Lasarte-Oria, 1973)
herritarra eta Mikel Martinez
aktorea saritu ditu Taxi antzez-
lanagatik. Aitortza hori nola jaso
duen jakiteko herritarrarekin hitz
egin du TXINTXARRI aldizkariak.
"Poz handia" eragin diola aitortu
du, eta spoiler handiegirik egin
gabe, idatzi duen obraren gaineko
xehetasunak kontatu dizkio ager-
kariari. Horrez gain, maiatzean
aurrera eramango diren emanal-
dietara joatera gonbidatu ditu
herrikideak.

Poltsiko Antzerki Sorkuntza lehiake-
ta irabazi du zuk idatzitako 'Taxi'
anizezlanak. Nola jaso duzu berria?
Zoragarri, poz handiarekin. Mi-
kelek [Martinez] eman zidan berri,
gauez lan egiten baitut eta egunez
lo. Mezutxo bat bidali zidan ira-
bazle ginela jakinaraziz; bera
konturatu zen ni baino lehenago.
Nola idazten da antzerki obra bat?
Bada, ideia on bat edukita eta
saiatuta ahalik eta ondoen idazten.
Nik ez daukat formularik, Santa
Ana Parodiarako testuak idatzi
izan ditudan modu bertsuan; lana
eginda.

Zein ezberdintasun dago liburu bat
idazteko moduarekin?

Liburu bat edo antzerki bat idaz-
tea ez da gauza bera. Literatura
idazterako orduan, niri gustatzen
zait irakurleari gauzak xehe-xehe
ez ematea, horregatik erabiltzen
ditut elipsiak eta horrelako for-
mulak. Antzerkian, berriz, horre-
lakorik ezin daiteke egin, hain
zuzen ere testuari dagokion zerbait
ulertzen ez bada, ezin daitekeela-
ko atzera egin. Zuzenekoa da eta
ikusleak ez badu harrapatzen zuk
prestatutakoa... Beste era batera
idazten da antzerki bat.

Taxilari bat da protagonista. Zer iku-
siko dute ikusleek?

Taxilari baten bakarrizketa bat.
Oso berritsua da, eta bere kalen-
turak, abenturak eta desbenturak,
hau da ofizioaren ajeak kontatu-
ko dizkie: turismoa, trafikoa,
bezero faunarekin izandako pa-
sadizoak, gastuak besterik ez
dituela... Aldarte aldakorrekoa
da, gainera eta jenio bizia duela
ere ohartuko da publikoa. Taxi
gidaria izanik, gauzak kontatzen
ditu, baina guzti-guztia ere ezin
du kontatu.

Taxi bezeroa bilakatuko da pu-
blikoa, eta momentu batean kon-
turatuko da gizon horrek zerbait
ezkutatzen duela. Horrekin aler-
ta jarriko da. Tipoak adieraziko

Idoia Garzes eta Mikel Martinez 'Taxi'-a irudika dezakeen auto baten barruan. 1D0iA GARZES ETA MIKEL MARTINEZ

"Taxi'-ko
bezero

bilakatuko da
publikoa"

IDOIA GARZES ALDAZABAL POLTSIKO ANTZERKI SORKUNTZA LEHIAKETAKO IRABAZLEA
Taxi* antzezlana idatzi du herritarrak, eta testu hori Mikel Martinez aktoreak gorpuztuko
du. Obraren gaineko xehetasun batzuk emateko eskatu dio aldizkariak, Garzesi

du ofizioa utzi nahi duela, baina
badago bolantera-edo lotzen duen
zerbait, eta da, hain zuzen ere,
maitabera dela. Oso da halakoa;
atzerako ispiluan markatzen den
edozein begi parerekin txoratzen
da, enamoratu arte.

Ikusiko dute gizon horrek ba-
duela beste trapitxeoren bat-edo,

ofizioak ez baitu denerako ematen.
Oso tratu ona du bezeroekin, iji
eta aja ibiliko da horiekin, baina
konturatuko dira ez dagoela 0so
sano. Eta kito, horraino spoilerra
[barre egin du].

Formatu txikiko bakarrizketa
bat da. Horrek esan nahi du pu-
blikoarengandik oso gertu an-

tzezten den lana dela. Niretzat,
gainera, aktoreak berak bakarrik
defendatzea testua, alboan eskua
luzatuko dion inor izan gabe,
bada, ikaragarria da.

Gustuko duzun formatu bat dela
dirudi formatu txikiarena.

Bai, ikusle bezala daukazun es-
perientzia, aktorea bertatik ber-

"IKUSLE BEZALA,
AKTOREAK BERTATIK
BERTARA IKUSTEA
ZORAGARRIA DELA
USTE DUT"

"FORMATUA
APALAGOA DA, ETA
HORI DU ONA, EDONON
ESZENARATU
DAITEKEELA"

tara ikustea, zoragarria delako.
Horrelako eskaintzak atsegin
dituen jendea ere egon daiteke,
antzoki handiak baino bestelako
espazio intimoagoak nahiago
dituena, beraz, iruditzen zait
beste publiko mota bat ere ber-
tara daitekeela. Antzerkia da
noski, baina beste formatu batean
eszenaratzen dena. Iraupenari
dagokionez ere, laburragoak dira;
gutxi gorabehera 30 minutuko
iraupena izaten dute.
Zein da lehiaketa irabazi izanaren
saria?
Alde batetik 2.500 euro jasoko
ditugu obra produzitzeko, hots,
jantziak erosteko, edo diseinura-
ko materialerako edo dena dela-
korako. Uste dut lana erakusteko
espazioren bat-edo uzteko kon-
promisoa ere hartzen dutela.
Eta gero, maiatzean aurrera
eramango den Poltsiko Antzerki
Astean hainbat emanaldi egitea;
programatuta daude jada, nahiz
eta datak ez dakizkigun. Horiek
izango dira, poltsiko antzerkia
den heinean, tabernetan, leku
txikietan, kultur etxeren batean
ere agian. Formatua oso gertukoa
da. Hori du ona, azken batean
edonon egin daitekeela. Gauza
apalagoa da, ez da elenko izuga-
rri bat behar, ezta eszenografia
handirik ere.
Elkar ezagutzen duzue Mikelek eta
zuk. Badakizue zein den bakoitzaren
egiteko modua.
Duela hamar urte ezagutu nuen
Mikel, Kafe Bar Bilbao lehiaketan
gidoi labur lehiaketa bat irabazi
nuenean. Elkar ezagutzen dugu
eta berak eskatu zidan Poltsiko
Antzerki Sorkuntza lehiaketara-
ko testu bat sortzea; elkarrekin
zerbait egiteko proposamena lu-
zatu zidan, eta halaxe egin dugu.
Aspaldiko ipuin batean oinarritua
dago, baina, oinarria hartuta,
aldatu da gero kontakizuna.

Eguzki ISU Leihoak-ek
ez du partidarik galdu

Anoeta 5-0 garaitu dute herritarrek azken jardunaldian. Neurketa gogorrari aurre egin
behar izan diote hori-beltzek. Beraien helburua maila igoera jokatzea da eta bide onetik
doa Lander Martin eta Jon Arocenak zuzentzen duten taldea; bere multzoko bigarren da

Txintxarri

Ongi hasi du Eguzki Areto Fut-
bola klubeko bigarren taldeak
denboraldia. Lau jardunaldi
jokatu ditu eta lauetan puntuak
eskuratu ditu Eguzki ISU
Leihoak-ek; hiru garaipen eta
berdinketa bat. Azkeneko hiru
puntuak hilaren 7an, Maialen
Chourraut kiroldegian eskuratu
zituen talde hori-beltzak; Anoe-
ta 5-0 garaitu zuen.

Nahiz eta emaitzak partida
erraza izan zela iradoki, neur-
keta gogorrari aurre egin behar
izan zioten Lander Martin eta
Jon Arocenak zuzendutako jo-
kalariek.

Etxekoek aukera ugari sortu
ahal izan zituzten, baina lehen
zatiaren erdialdera arte ez zuten
saria eskuratu; gola egin zuten.

Baloia sarean sartu eta minu-
tu gutxira, gainera, errenta
handitu zuten lasarteoriatarrek;

Eguzki ISU taldeko jokalaria, erasoan baloiaren bila. TXINTXARRI

atsedenaldia 2-0ekoarekin joan
ziren.

Garaipena buruan, gogotsu
hasi zuten bigarren zatia etxeko

taldeko kideek eta ahaleginak
ahalegin, bost minutuetara hi-
rugarren gola markagailura
igotzea lortu zuten.

Aurkariek ez zuten amore eman,
ordea. Ondorioz, partida trabatu
eta gogortu zen eta bi taldeak
bost faltarekin jarri ziren. Horri
esker, hori-beltzek aldeko penal-
ti bikoitza bota ahal izan zuten
eta aldaratzean etxekoek laugarren
gola egin zuten.

Jokoak berdin jarraitu zuen
eta neurketa amaitu baino lehen
bosgarren gola egin zuen Eguz-
ki ISUK beste penalti bikoitzari
esker.

Igoera helburu

Aurten mailen izena aldaketekin
Erregional I. mailan jotzen ari
da Eguzkiko bigarren taldea;
zehazki, kategoriako bigarren
multzoan.

Baina kategorien izena ez da
denboraldiko moldaketa bakarra
izan, Eguzki ISU Leihoak taldeak
bi prestatzaile ditu, Lander Mar-
tin eta Jon Arocena, eta horrek
ekipoa hobekiago prestatzeko
aukera ematen diela azaldu du
Martinek: "Bi gaude entrena-
tzaile bezala eta alde handia
dago bat bakarrik egotearekin,
taldeak askoz hobeto lantzeko".

Horri esker, ligako helburua
maila igotzea izango dela onar-
tu du. Lortutako emaitzei esker,
xedea betetzeko bidean dira
hori-beltzak; euren multzoko
bigarren postuan dago Lasar-
te-Oriako taldea, baina argi du
Martinek: "Ez dakigu nola izan-

go diren gauzak baina gutxienez
igoera fasea jokatzeko aukera
izango ditugu ziur".

Jubenilek, ezin

Erregional I. mailako kideez gain,
Eguzki Areto Futbol taldeko or-
dezkari guztiek jardunaldia izan
zuten; gazteak izan ezik, gainera-
ko taldeek garaipena erdietsi zuten.

Ohorezko Erregional Mailako
Eguzki Arkupe Rehabilitaciones
taldeak aurreko jardunaldiko
arantza kendu zuen Gaintxu 2-5
garaituta.

Gazteen Mailako Eguzki Le-
kuona tailerrak gutxigatik (4-3)
galdu zuen Lauburu KE Ibarra-
ren aurka.

Kadeteak nagusi izan ziren
Samaniego Orixe Tolosala Ika-
tzaren aurka; 7-1 irabazi zuten.
Eta infantil taldeek ederki gain-
ditu zituzten aurkariak; Patricio
tabernak 11-3 Laskorain eta
Andatza tabernak 2-14 Alofia
Mendi.

Eskola ere lehian
Eta Eguzki Areto Futbol eskola-
ko txikiek ere euren trebetasuna
erakusteko aukera izan zuten
hilaren 9an, Michelin kirol gunean.
Alebin mailako gaztetxoek
Eskoriatza, Mondrate eta Alonia
Mendi taldeekin batera topake-
ta izan zuten. Benjaminek, aldiz,
Eskoriatzako ordezkarien aurka
jokatu zuten.

ASTEBURUKO KIROL HITZORDUAK

FUTBOLA

Ostadar SKT - Dunhoa Eguzki CD

Mariiio CD B - Texas Lasartearra CF
Lanunbata. 16:00. Ugalde-Ventas, unen,

Orioko FT - Ostadar SKT

Ostadar SKT - Mundaiz SDC B
530 ichelin kil
Euskalduna A. C - Texas Lasartearra CF

Igandea. 11:00. Ubitarte, Andoainen.

Ostadar SKT - Aizkori Segura FT
tea. 10:30.Michelin kirol
ARETO FUTBOLA

o el - enaaci)
Rusa Zaldibi - Equzid ISU Leihoak
EqueliLlaim b - Zrakz G. Camp. B
Lauburu Zubi - Eukd Escalerila b,

215, Belabiefa kiol. |
SASKIBALOIA

Intza KE - Intxurre 2

Larunbetis. 10:30.0. pati .

Intza KE - Gazteleku 1
LA 500 3 pariica). Micheli i

Mundarro - Intza (Atorragasti)

Tolosa - Intza (Jaurggi)

Buruntzaldea IKTko absolutu,
junior eta infantilek Ligako
bigarren saioa dute.

Lan 5001 iokiol

TXIRRINDULARITZA

Gipuzkoako Sariko higarren
saioa lehiatuko dute Andoaingo
Txirrindularitza eskolako
herrltarrek

ERRUGBIA

Aranda - Gipuzkoa Sorizen

Taula Xake Klubeko kideek
Gipuzkoako txapelketetako
jardunaldiei egmgo dlete aurre.

Hainbat herritarrek La Blanca
krosean parte hartuko dute.

lgandea. Goiza. Gasteizen.

Ezkerrean, Ramirez, helmugara iristen. Eskuinean, Ximon Villalobos (taldean azkena) lasterketan zehar. Txema VALLES /JAVIER

—

170 bat herritar iritsi dira
Donostiako helmugara

Lasarte-Oriako korrikalariek ez dute huts egin eta Behobia-Donostia lasterketa entzutetsuan
parte hartu dute. Korrikalarien lehian ez da lehen postuen herritarrik izan, baina
patinatzaileetan Villalobos laugarren izan da; lauko borroka polita izan da azken zuzengunean

Txintxarri

60. Behobia-Donostia Lasterke-
tak koloretako sugea sortu zuen
berriro hilaren 9an. Irungo au-
zotik Gipuzkoako hiriburura
26.300 kirolari inguru aritu ziren
lehian eta horietatik 170 bat
lasarteoriatarrak izan ziren hel-
muga igaro zutenak.

Parte hartzaile guztiek erre-
pide alboetan zeuden senide,
lagun eta ikusleen animoek
hauspotuta egin zituzten ibilbi-
deko hogei kilometroak.

Korrikalarien artean Leongo
Raul Celada (01.01.28) eta Ekua-
dorreko Katherine Tisamela

(01.09.34) izan ziren garaileak;
biak Bikila atletismo taldeko
kideak.

Herritarren artean Sergio Ra-
mirez (01.10.44) eta Nora Munoz
(01.27.15) izan ziren lehen gizon
eta emakumezkoa.

Lehia ikusgarria
Baina korrikalariek baino ordu
erdi bat lehenago, patinatzaileek
lehia ederra eta estua eskaini
zuten azken zuzengunean.
Hamargarren kilometrorako
bosteko taldetxo bat sortu zen:
Aitor Vacas, Inigo Ojuel, Julen
Urkizar, David Gonzalo eta Xi-

mon Villalobos herritarra. Gon-
zalo atzen utzi eta gainerako
laukoa iritsi zen lasterketako
azken metroetara.

Garaipenaren bila esprint ede-
rra jokatu zuten lau patinatzai-
leek; Aitor Vacasek (38.24) era-
man zuen saria. Villalobos la-
sarteoriatarrak ezin izan zion
aurkarien erritmoari eutsi,
ordea, eta 39.01 marka eginez,
laugarren postuarekin konfor-
matu behar izan zuen gazteak.

Modalitate horretan Javier
Vargas herritarra ere izan zen
lehian; bere marka 01.01.50 izan
zen.

Olasok, brontzea Laudion

Behobia-Donostiaz gain, beste e/
lasterketa batzuk ere lehiatu
ziren hilaren 9an. Lasarte-
Oriako bizilagun Mari Carmen
Olasok Laudioko Ibar Kroseko
(Araba) lokatza nahiago izan
zuen. Master mailako
Euskadiko txapelketa izan zen
jokoan eta Euskadiko Kros
Ligarako puntuagarri ere izan
zen Arabako lasterketa.

Herritarrak 5.270 metroko
ibilbideari aurre gin zion eta
28.03 marka egin zuen
helmugan. Horri esker, MF55
mailako hirugarren postua eta brontzezko domina jantzi zuen.

Hurrengo erronka La Blancako krosa izango du Olasok.
Gasteizko proba hilaren 16an jokatuko da.

Olaso (erdian), dominarekin. vc 0LAsO

Murgiondo, hirugarrena eskuinetik, talde kide eta garaikurrarekin. AT. ss ATLETISMO

Murgiondo, Euskadiko txapeldunorde

16 urtez azpiko kluben Euskadiko txapelketa lehiatu zen hilaren
8an, Durango (Bizkaian). Eguraldiari aurre eginez jokatu zuten
jardunaldia zazpi taldek eta Hodei Murgiondo herritarra kide duen
Atletico San Sebastianek bigarren postua eskuratu zuen.
Lasarteoriatarrak bere harritxoa jarri zuen pertika jauzia proba
irabaziz. Jauzi bakarra egin zuen 2,90 metrokoa eta arazorik gabe
gainditu zuen.

BTT Lasarte-Oria zeharkaldiko
izen ematea martxan da

Zailtasun maila ezberdineko hiru ibilbide izango ditu; mota
guztietako txirrindulariak aritzea nahi dute antolatzaileek

Txintxarri

Datorren urtean BTT Lasarte-Oria
Rural Kutxa zeharkaldiko edizio
berria apirilaren 19an izango
dela jakitera eman dute antola-
tzaileek. Era berean, izen ematea
ireki dute probaren webgunean
(wwuw. bttlasarteoria.com).

Urtez urte mendiko txirrindu-
laritzaren zaleak biltzen dituen
ekitaldi honek parte hartzaile
guztiak harrituko dituela agindu
dute antolatzaileek. Horretarako
Saiatuz Klubak, MX Racing Klu-
barekin elkarlanean, ibilbideak
diseinatuko ditu. Hiru zailtasun

maila mantenduko dituzteka ja-
kinarazi dute: "Guztiei parte har-
tzeko aukera eskainiz, bai bizi-
kleta tradizionalekin, bai E-Bike-
sekin. Hemen inor ez da kanpoan
geratzen!".

Era berean, zeharkaldiko plaza
mugatuak direla gogorarazi dute,
baita partaide bakoitzak Gobik
elastiko esklusibo bat jasoko due-
la, eta, "zeharkaldi hau esperien-
tzia paregabe bihurtzeko pentsa-
tutako zerbitzuez" gozatuko dute-
la ere. Horien barne dago Okendo
plazan indarrak berreskuratzeko
egiten den txistorra jana.

Kadete mailako Ostadar Beltza (ezkerrean) eta Infantil mailako Ostadar Urdina (eskuinean), lehian. TxINTxARRI

Kadete eta infantilek,
ezin garaipena erdietsi

Ostadar Saskibaloia ataleko Kadete zein Infantil Haundi Partaidetza mailako ordezkariek
ongi borrokatu arren, Bera Bera Amara eta Ordizia garaile izan dira Maialen Chourraut
kiroldegian. Kadeteen kasuan, gainera, puntu bakarreko aldea egon da

Txintxarri

Maialen Chourraut kiroldegiko
kantxara hilaren 8an hurbildu
ziren zaletuek bi mihisez bana-
tutako espazioa aurkitu zuten.
Hiru kantxa ezberdin egokitu
ziren eta alboetako eremuetan,
Ostadar Saskibaloia ataleko tal-
deek euren hitzorduei aurre
egin zieten. Ederki jardun arren,

Kadete Partaidetza Mailako Os-
tadar Beltza zein Infantil Haun-
di Partaidetza mailako urdina
ekipoek ez zuten aurkaria gain-
ditu ahal izan.

Kadeteei, gainera, puntu baka-
rrarengatik egin zien ihes neur-
ketak. Partida estu eta saskiratze
gutxikoa jokatu zuen Ostadarrek
Bera Bera Amararen aurka.

Lehen laurdenean bost pun-
tuko errenta ireki zuen (12-7)
etxeko taldeak. Baina Bera Be-
rako kadeteak ez ziren beso
makur geratu eta aldea txikitu
eta markagailuan aurreratu
ziren. Azken minutuan Ostada-
rrek sartutako saskiratzeak
puntu batera utzi zuen aurkaria,
14-15.

Gipuzkoarekin txapeldun

Ligetako lehiaz gain, bestelako lehiaketa edo topaketetan ere parte
hartzen ari dira Ostadar SKTko jokalariak. Hila hastearekin bat, maila
ezberdinetako Euskadiko eta Nafarroako Txapelketa lehiatu zen.
Villafrancan (Nafarroa) jokatu zen kadete mailako lehiaketan, June
Dominguez herritarra Gipuzkoako selekzioarekin garaile izan zen.

Arabaren aurkako filanerdia arazorik gabe gainditu zuen taldean,
91-68 eta Nafarroa izan zuen aurkari finalean. Gipuzkoak hasieratik
hartu zuen aurrea markagailuan eta nafarrek ezin izan zuten ezer
egin. 68-81 emaitzarekin garaikurra Gipuzkoara etorri zen.

Aste honetan, gainera, Euskadiko Selekzioarekin lanean izan da

Dominguez.

Atsedenaldiaren ostean, guztia
eman zuten urdin-beltzek eta bi
hiru puntu aurretik jarri ziren
(23-21). Neurketaren azken mi-
nutuetan donostiarrek saskiaren
aurrean asmatu zuten, ordea;
bi saskiratze eta pertsonal bati
esker, garaipena eraman zuten
(25-26).

Infantil Haundi mailako neur-
ketan, bestelakoa izan zen lehia.
Kadeteek antzera, urdin-beltzek
lehen laurdenean 10-7 aurre

hartu zuen, baina Ordiziak hu-
rrengo hamar minutuetan itzu-
lia eman zion markagailuari
hamaika puntuko errenta har-
tuta, 12-23.

Atsedenaldiaren ostean aur-
kariak erritmoa mantendu zuen
eta etxeko taldeak ezin izan zuen
ezer egin (13-47). Azken laurde-
nean Ostadar errenta txikitzen
saiatu zen, baina Ordiziarrek
ez zieten utzi. 23-59 amaitu zen
neurketa.

Alebinek, teknika eta taktika
praktikan jartzeko lehen saioa

Buruntzaldea IKTko Becerra eta Azpiazu kideek euren
markak ondu dituzte ligari hasiera eman dion hitzorduan

Txintxarri
Alebin Liga hasi da eta hitzor-
duetako bat Lasarte-Oriako
Maialen Chourraut kiroldegian
egin zen. Bertan izan ziren To-
losaldea, Igartza, Ordizia eta
Hernaniko igerilari gazteak
lehian, baita Buruntzaldea IKT-
ko Nora Becerra eta Urko Az-
piazu ere. Biak ederki jardun
ziren eta euren markak ondu
zituzten.

Becerra 2014 urtean jaiotako
kirolarien mailan lehiatu zen
100 metroko bi probatan: bizkar

estiloa (01.35,24) eta lau estiloak
(01.37,86). Azpiazu, aldiz, 2013.
urtekoen mailan parte hartu
zuen 100 m. bizkar proban
(01.56,86).

Saioaren amaieran ere, talde
desberdinetako igerilariak nahas-
tuko seikoetan 6x25 m. krol
hankak erreleboa izan zuten.

Prestatzaileak pozik agertu
dira bi igerilariek egindako la-
narekin: "Lehen jardunaldian
euren burua proban jartzeko
parada ederra izan zuten eta,
markak alde batera utzita, ige-

Alebin mailako igerilariak, lehen jardunaldiko probetako batean lehian. txinTxARRI

riketa teknikan eta taktikan lan
egiteko aukera ona baliatu ge-
nuen".

Azkenik, Buruntzaldea IKTk
"eskerrik beroenak" eman nahi
dizkie boluntario lanetan izan

ziren Borja Apeztegia, Itsaso
Tolosa, Ohiana Gonzalez, Amaia
Amiano, Uxue Loinaz, Miren
Bardaji, Sebastian Bianchi, Ai-
tziber Martiarena, Unai Sala-
berria eta Amalur Yuberori:

"Euren laguntzarik gabe jardu-
naldia burutzerik ez genuke-eta
izango".

Neguko Ligaren jarraipena
Igeriketa taldeko txikiek hila-
bete bukaerara arte itxaron
beharko dute berriro ere urtean
lehiatzeko. Hurrengo jardunal-
dia Andoainen izango da, hilaren
29an.

Bien bitartean, absolutu, junior
eta infantilek hilaren 15ean eu-
ren ligako bigarren hitzordua
izango dute Hernanin. Burun-
tzaldea IKTko kideez gain, For-
tuna KEn dauden Ibon Elola eta
Kimetz de la Cruz herritarrek
ere parte hartuko dute saioan.

Estilo eta distantzia ezberdinei
aurre egingo diete bakarka eta
4x100 m. erreleboa ere lehiatuko
dute.

Gipuzkoako Kopa,
probak egiteko lehia

Ostadar Boleibola ataleko Kadete Errendimendu taldeak Hernani garaitu du kopako
bigarren jardunaldian. Ligako prestakuntza modura hartu du talde urdin-beltzak
urteko lehen lehiaketa; helburua, azken txapelketa horretan posturik onena lortzea

Txintxarri

Ondoko kantxetan saskibaloi
neurketak jokatzen ari ziren
bitartean, erdikoan Ostadar Bo-
leiboleko Kadete Errendimendu
taldeak Gipuzkoako Kopako
bigarren jardunaldiari egin zion
aurre, hilaren 8an. Hernani 2
izan zuten aurkari.

Urdin beltzek ederki egin zio-
ten aurre Hernaniko taldeari;
ongi jokatuz hiru setak eskura-
tu zituen etxeko taldeak: 25-21,
25-15 eta 25-19.

Garaipena garrantzitsua izan
dela onartu du taldeko ardura-
dun Ane Theus-ek eta azaldu,
aurredenboraldi modura ari
direla jokatzen Gipuzkoako Kopa.
Beraz, fase honetako neurketak
entrenamenduetan ikasitakoa
praktikan balio duen jakiteko
erabiliko dituztela nabarmendu
du.

Lan horrek guztiak urtarrile-
tik aurrera urdin-beltzek joka-
tuko duten Gipuzkoako txapel-
ketan isla izatea espero du ka-
deteen prestatzaileak: "Lanean

Ostadar Boleiboleko kadeteen neurketako irudia. TXINTXARRI

ari gara ligan posturik onena
lortzeko".

Euskal Ligan, primeran

Euskal Ligako taldeek ere jardu-
naldia jokatu zuten eta garaipen
berria lortu zuten kanpoan. Le-
keition (Bizkaia), I. mailako or-
dezkariak 1-3 (16-25, 22-25, 14-25
eta 15-25) Lekeitio Marierrota
Boleibol Taldea gainditu zuen eta
Irunan (Nafarroa), Universidad

de Navarren aurka bosgarren
seta borrokatu behar izan zuten
II. mailakoek; 2-3 (20-25, 25-20,
20-25, 25-20 eta 2-15) irabazi zuten.

Gipuzkoako Kopa jokatzen ari
den infantil partaidetza taldeak,
aldiz, Arizmendi taldea izan zuen
aurrez aurre. Ostadarreko joka-
lariak ongi jardun arren, ezin
izan zuten aurkaria gainditu; 3-0
(25-12, 25-17 eta 25-19) amaitu zen
partida.

Martin eta Gomez herritarrek
pista denboraldia hasi dute

Andoaingo Txirrindulari Eskolako bi kideek lehen
jardunaldia lehiatu dute; Martin sailkapeneko buru da

Txintxarri

Txirrindularitzako pista denbo-
raldia hasi da. Hilaren 8an, Gi-
puzkoako sariko lehen jardunal-
dia lehiatu zen Donostiako Anto-
nio Elortza belodromoan. An-
doaingo Txirrindulari Eskola
Xabat Martin eta Dario Gomez
herritarrak kadete mailako pro-
betan parte hartu zuten; Martin
A multzoan aritu zen eta Gomez,
aldiz, B multzoan.

Lehen saio horretan, scratch
eta puntuazio lasterketak joka-
tu zituzten txirrindulariek. He-
rritarrek lan ederra egin zuten.
Martin bere taldeko lehen izan

zen scratch proban eta bosgarren
puntuazioan. Gomez, aldiz, B
taldeko 11. scratchean eta ha-
margarren puntuazioan.

Eskuratutako puntuei esker,
sailkapen orokorreko buru da
Martin eta Gomez 28. postuan
da oraingoz.

Gipuzkoako Sariak zazpi jar-
dunaldi izango ditu urritik ur-
tarrilera eta final handia azken
hil horretako 18an lehiatuko da.

Hurrengo hitzordua hilaren
15ean dute Kkirolariek eta horre-
tan berriro ere scratch eta pun-
tuazio lasterketei egin beharko
diete aurre.

RS ZUBIETA

Huescaren
aurka, gola

Hypermotion Ligako Sanse eta
Huescaren arteko norgehiagoka
hilaren 5ean jokatu zen Anoeta
zelaian. 2-0 irabazi zuen talde
txuri-urdinak eta Lander Astiazaran
herritarrak egin zuen bigarren gola.
Hamaikakoan izan zen lasarteoriatarra
eta bigarren zatia amaitzear zela, talde
jokaldi bati erremate ederra eman zion
Astiazaranek, jaurtiketa gurutzatu
batekin baloia atean sartuz.

Herritarrak ederki jardun
dira selekzio ezherdinekin

Alex Saleta Espainiako selekzioarekin ari da lehian;
Aitana Lazcano eta Eneko Sanchez, Euskadikoarekin

Txintxarri
Beltzak Rugby taldeko harrobi-
ko kideak hainbat selekziorekin
izan dira lehian. Alex Saleta
herritarra Espainiako selekzioa-
rekin lanean ari den bitartean,
Euskadiko adin txikiko katego-
riatan ari dira Aitana Lazcano
eta Eneko Sanchez herritarrak.
Saletak, hilaren 8an, lehoien
eta Irlandaren arteko neurketan
parte hartu zuen; bigarren zatian
sartu zen zelaira. Irlandarrak
nagusi izan ziren hasieratik;
atsedenaldian 10-42koa zen mar-

kagailua eta 24-61 amaitu zen
partida.

Hurrengo hitzordua Ingalate-
rraren aurka jokatuko dute
Valladoliden (Gaztela eta Leon)
hilaren 15ean eta lagunartekoe-
kin amaitzeko, hilaren 22an, Fiji
izango dute aurkari Malagan
(Andaluzia).

Bestalde, Erkidegoen arteko
CESA txapelketako lehen jardu-
naldia lehiatu zuten Lazcano eta
Sanchez herritarrek Euskadirekin
hilaren lean eta 2an; biek Kata-
lunia izan zuten aurrez aurre.

17 urtez azpiko emakumeen
taldeak Zarautzen jokatu zuen
neurketa eta 0-36 amaitu zen
lehia.

Gizonezkoen 18 urtez azpiko
Euskadiko selekzioak, aldiz,
Kataluniara egin zuen bidaia,

Sitgesera. Sanchez eta gainera-
ko selekzioako kideek ezin izan
zuten nagusi izan zen aurkaria-
ren aurrean ezer egin; 43-0 ira-
bazi zuten katalanek.
Hurrengo jardunaldia hilaren
22 eta 23an izango da eta Valen-

tziaren aurka neurtuko dituzte
indarrak bi taldeek.

Taldeen jarduna

Beltzak RTko ordezkariek ere li-
gako jarduna izan zuten. Beltzez
betetako hamabostekoan Euskal
Liga I. Mailako Gipuzkoa Sortze-
nek ezin izan zuen Durango Hi-
rumeten aurka, 21-6.

Euskal Liga II. mailako kideek,
aldiz, 28-0 gainditu zuren Atletico
San Sebastianek eta Mutrikuk
osatutako taldea.

Getxoren aurka jokatu zuten
Emakumeen Euskal Ligako Gi-
puzkoa Sortzenek zein 18 eta 16
urtez azpiko Zarautz Beltzak
taldeek; guztiek garaipena er-
dietsi zuten. Lazcano kide duen
taldeak 15 - 26 irabazi zuen; 18
urtez azpikoak, 19-45; eta 16 ur-
tez azpikoak; 12-38.

EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN

Tel.: 943-37 14 48 / txintxarri@ttakun.eus

OSTIRALA 14

LASARTE-ORIA Zinema
Berdintasunaren alde filmatzen film
laburren hautaketa bat proiektatuko
dute Manuel Lekuona Kultur Etxeko
auditorioan. Sarrera doakoa da.
Manuel Lekuona Kultur Etxea,
19:00etan.

LARUNBATA 15

LASARTE-ORIA Azoka

Behemendi Elkarteak, udalarekin
elkarlanean, XI. Baserriko
Produktuen Azoka aurrera
eramango du. 09:00etatik
14:00etarako ordutegia izango du,
eta Okendo plazan izango da.
Gauzak horrela, herritarrek bost
orduko tartea izango dute bertako
baserriko produktuak erosteko, eta
bultzatzaileek jakinarazi dute
orotara hamar ekoizlek parte
hartuko dutela, baita horien guztien
artean bi herrikoak direla ere.
Baserriko produktuen eskaintza
zabala egingo diete erosleei:
barazkiak, gazta, eztia, ogia, loreak,
haragia, pateak, jogurtak eta
gozogintzako produktuak erosi ahal
izango dituzte bertaratzen direnek.
Lasarte-Oriako produktuak, berriz,
barazkiak eta hazi ekologikoak
izango dira.

Okendo plaza, 09:00etatik aurrera.

LASARTE-ORIA Festa

Udazken festa egingo dute
Zabaletako auzotarrek. Adin guztiei
zuzendutako jardueraz betetako
egun osoko egitaraua ezagutarazi
dute antolatzaileek:

12:00etan, Heriotzaz, beldurretik
maitasunera bertso saioa. Sarrerek 5
euro balio dute eta Orbela
ekodendan nahiz Arima tabernan
eros ditzakete herritarrek.

16:30ean, Porrotx eta Marimototsek
ipuina kontatuko die bertaratzen
diren haur eta gaztetxoei. Auzo
elkartean izango da hori, eta ostean,
tailer bat aurrera eramango dute.
Hori amaituta, auzo elkarte pareko
parkean zuhaitz bat landatuko dute,
eta festari amaiera emateko, jatekoa
izango dute.

Zabaleta auzo elkartea, 12:00etatik
aurrera.

______

LASARTE-ORIA Azoka

Behemendi Elkarteak, udalarekin elkarlanean, XI. Baserriko Produktuen
Azoka aurrera eramango du. Bultzatzaileek jakinarazi dute orotara 10
ekoizlek parte hartuko dutela, eta horien guztien artean bi herrikoak direla.
Barazkiak, gazta, eztia, ogia, loreak, haragia, pateak, jogurtak eta
gozogintzako produktuak erosi ahal izango dituzte bertaratzen direnek
bezeroek; Lasarte-Oriako produktuak, berriz, barazkiak eta hazi

ekologikoak izango dira.
Okendo plaza, 09:00etatik aurrera.

LASARTE-ORIA Musika
Lasarte-Oriako 22. Akordeoi Jaialdia
iragarri du Zero Sette Akordeoi
Orkestrak. Gonbidapena euskuratu
beharko da.

Manuel Lekuona Kultur Etxea,
18:30ean.

LASARTE-ORIA Musika
Psicoacoustic taldeak The Beatles
taldearen kanta ezagunak joko ditu.
Jalgi Kafe Antzokia, 19:00etan.

IGANDEA 16

LASARTE-ORIA Topaketa

Hiru hamarkada baino gehiago
dituzten autoen eta motorren jabeak
elkartu egin dira, Clasicox elkartea
eratu dute eta udalarekin lankidetzan
antolatu dute aurreneko ekimena:
topaketa egingo dute. Honako hau
da iragarri duten jarduera sorta:
11:00etatik 11:00etara, ibilgailuei
eta gidariei harrera, Andatza plazan.
10:00etatik 13:30era, musikarekin
girotuko du ekimena DJ Nikok.
13:15ean, erakusketako sariak
banatuko dituzte antolatzaileek.
13:30ean, ibilgailu klasikoen
ibilaldia, Lasarteko Zirkuitura iritsi
arte.

15:00etan, bazkaria, Hernaniko
Jauregi jatetxean (hautazkoa).
Andatza plaza, 10:00etatik aurrera.

LASARTE-ORIA Zinema

Sketch, cuidado con lo que dibujas
filma emango dute, haurrentzat.
Sarrerek 4 euro balio dutela
jakinarazi dute antolatzaileek.
Manuel Lekuona Kultur Etxea,
17:00etan.

LASARTE-ORIA Zinema

Una batalla tras otra filma emango
dute, haurrentzat. Sarrerek 6 euro
balio dutela jakinarazi dute
antolatzaileek.

Manuel Lekuona Kultur Etxea,
19:30ean.

OSTIRALA 21

LASARTE-ORIA Jaia

IX. Txerri Hiltzearen jaia aurrera
eramango du Extremadurako
Etxeak. Hau da iragarri duten
egitaraua:

17:15ean, tailerra, Huevecillos.
18:15ean, tailerra, odolkiak egiten
ikasteko.

19:00etan, txerriboda ohiturari
buruzko hitzaldia.
Extremadurako Etxea, 17:15etik
aurrera.

LASARTE-ORIA Zinema
Lurdes Iriondo, ez gara alferrik
pasako filma emango du Okendo
Zinema Taldeak. Proiekzioaren

ostean, zuzendariekin solasaldia
izango da. Sarrerak, 6 eurotan.
Manuel Lekuona Kultur Etxea,
20:00etan.

LARUNBATA 22

LASARTE-ORIA Jaia

IX. Txerri Hiltzearen jaia aurrera
eramango du Extremadurako
Etxeak. Hau da iragarri duten
egitaraua:

09:30ean, ogi mamiak prestatzen
hasiko dira.

10:00etan, perrunillak eta
pattarra.

11:00etan, ogi mamien dastaketa.
11:30ean, hestebeteak egiteko
tailerra.

14:30ean, herri bazkaria
(eltzekaria).

16:00etan, karaokea.
Extremadurako Etxea, 09:30etik
aurrera.

LASARTE-ORIA Topaketa
Scooter Club Euskadi elkarteko
lagunak duela 25 urte hasi ziren
topaketak antolatzen eta
urteurrena ixteko rally txiki bat
aurrera eramango dute. Hau da
iragarri duten egitaraua:
09:30etik 10:30era, motorzaleei
harrera, Okendo plazan.
11:00etatik 12:30era, Scooter
Run ibilbidea, udalerrian eta
inguruetan barrena.

12:30etik 14:30era arte, motorren
erakusketa eta sari banaketa,
Okendo plazan.

15:00etan, herri bazkaria, Okendo
plazan.

17:00etatik 18:00etara,
haurrentzako zein helduentako
jokoak, Okendo plazan.

Okendo plaza eta inguruak,
09:30etik aurrera.

LASARTE Literatura

0 eta 3 urte bitarteko haurrentzat
pentsatutako hileko ipuin
kontaketa saioa. Gurasoekin batera
parte hartuko dute txikiek, eta
saioa euskaraz, gaztelaniaz eta
ingelesez izango da. Horrek ere
haurrak liburuen mundura
hurbiltzea du helburu, estimulu
sentsorialen eta lotura afektiboaren
bitartez.

Udal Liburutegia, 11:00etatik
aurrera.

LASARTE-ORIA Literatura
Literatura lehiaketako sari
banaketa aurrera eramango du
udalak.

Manuel Lekuona Kultur Etxeko
hitzaldi aretoa, 12:00etan.

LASARTE-ORIA Literatura
Goiko Gela taldeak gospel
kontzertua emango du. Sarrerek
6 euro balio dute.

Manuel Lekuona Kultur Etxeko
hitzaldi aretoa, 19:00etan.

LASARTE-ORIA Jaia

IX. Txerri Hiltzearen jaia aurrera
eramango du Extremadurako
Etxeak. Hau da iragarri duten
egitaraua:

11:00etan, hamaiketakoa:
perrunillak, salda eta pattarra.
12:30ean, Redoble jota ikasteko
tailerra.

14:30ean, herri bazkaria: pintxo
morunoak, urdaiazpiko errea eta
postrea.

Extremadurako Etxea,
11:00etatik aurrera.

LASARTE-ORIA Dantza

Plaza Dantza egitasmoko kideek
ikasturteko aurreneko muxiko
saioa aurrera eramango dute.
Okendo plaza, 12:00etatik
14:00etara.

LASARTE-ORIA Zinema
Sablehortz kapitaina eta
Greleko kondesa filma
emango dute, haurrentzat.
Sarrerek

4 euro balio dutela

jakinarazi dute

antolatzaileek.

Manuel Lekuona Kultur Etxea,
17:00etan.

LASARTE-ORIA Zinema
Lurdes Iriondo, ez gara alferrik
pasako filma emango dute.
Sarrerak, 6 eurotan.

Manuel Lekuona Kultur Etxea,
19:30ean.

ASTEARTEA 25

LASARTE-ORIA Musika
Santa Zezilia eguneko
kontzertua eskainiko dute Udal
Musika Eskolako musikariek.
Manuel Lekuona Kultur Etxea
18:30ean.

OSTIRALA 28

LASARTE-ORIA Antzerkia
Sexuen Elkarbizitzarako
Emakumearen Zentroko Makelur
antzerki taldeak Taberna Paraiso
obra oholtzaratuko du.

Manuel Lekuona Kultur Etxea
19:30ean.




NEURE KABUZ

GORKA LASA

Ahaztuak

50 urte bete berri dira Espainiak bandera jaitsi eta Mendebaldeko Saharatik alde egin zuela,
baina gutxira hasi zen desertuko haizea beste bandera bat astintzen, Marokorena alegia.
Sahararren artean ez zuen asko iraun herri libre bat izatearen ametsak, eta ondorioz ames-
gaizto bilakatu zen.

Urte luzeetako konfrontazioaren ondoren, 1991n su etena sinatu zen Nazio Batuak bitar-
tekotzat hartuta, nork autodeterminazio erreferenduma egingo zela zin egin baitzuen.
Baina promes hori haizeak eraman, eta ez zen inoiz bete agindutakoa.

Etaurteak pasa ahala, itxaropena ahultzen joan zen Tindufeko errefuxiatu kanpamendue-
tan, Aljeriako basamortu amaigabean, non bizi baldintzak ikaragarri gogorrak diren, eta
bizirautea helburu.

Hamarkadak eman zituzten zeru berari begira, eguzkipean erretzen, hondarpean itotzen
eta askatasun egarriz denboran ahazten. Baina hala ere borrokan, eta 2020an, Frente Poli-
sarioak, Sahararen ordezkari nagusiak, su etena hautsi eta gerra deklaratu zuen. Bost ur-
teren ondoren, Nazio Batuen segurtasun kontseiluak Marokoren autonomia plana babestu
du, hau da, ez da erreferendumik egingo eta Marokoren zati bat izaten jarraituko du. Saha-
rar herriak traizio usaina hartu dio erabaki horri eta tentsioa piztu da berriro kaleetan,
leherketak, heriotzak eta zaurituak eraginez, gerraren oihartzunak ez direla erabat isildu
islatuz.

Mendebaldeko Sahararen auzia ez da soilik mapa batean marraztutako muga baten
kontua, ez da bertako baliabideen espoliazioa, baizik eta independentziaren, duintasu-
naren eta justiziaren aldeko borroka. Eta orain, hainbeste urteren ondoren, 50 urte bete
diren honetan, berriro ere bidegurutze batean dira; autonomia mugatua edo benetako
independentzia.

Desertuko haizeak harea darabil hara eta hona arrastoak ezabatuz, baina basamortuak
ez du ezer ahazten. Eta autodeterminaziorako egin zioten promesaren atzetik tinko eutsiko
dio borrokari, ametsa lortu arte, berriz saharar herria hondar alez ale eraikiko badute ere.

1963. URTEKO KINTOAK

Urteroko ohitura berritu dute

Urtea amaitzen ari da eta garai honetan oso ohikoak izaten dira urte berean jaiotako
herritarren bazkari eta afariak. 1963ko kintoek denbora daramate urtean behin giro
ederrean elkartzen eta aurten ere ez dute hutsik egin. Lavie jatetxean bapo afaldu
zuten 37 lagunek hilaren 8an.

Javi Mendo eta bere taldeak prestatutako menu bikaina dastatu zuten afaltiarrek:
tenperatura baxuan kozinatutako arrautza, patata parmentier-arekin eta baratxuritan
egindako ganbekin; risottoa, labean erretako baserriko oilaskoarekin; tenpuran
egindako bakailaoa barazki kremarekin; hezurrik gabeko txerrikume iberiarra, arto
kremarekin; labeko gazta tarta; kafea; eta edatekoa.

Afaltzera joan aurretik, arratsaldeko zortzietan jarri zuten hitzordua eta, gerorako
gosea egite aldera, kinto kuadrillakoek edateko zerbait hartu zuten erdigunean.
Lavien ederki asko jardun ostean, batzuek etxera joatea erabaki zuten atseden
hartzera; beste batzuek, berriz, zertxobait gehiago luzatu zuten gaua.

